
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
রেণু।





প্রত্যাগমন।



একদা বাদল-ঘেরা শ্রাবণ নিশীথে, 

আজন্মের ব্যর্থ সাধ বাঁধিয়া আঁচলে 

গিয়েছিনু একাকিনী বিসর্জ্জন দিতে 

পরিপূর্ণা জাহ্নবীর সর্ব্বগ্রাসী জলে।

অজানা আঁধার পথে, দুঃস্বপ্ন বিহ্বল 

কম্পিত হৃদয়ে শেষে পঁহুছিনু আসি 

জনশূন্য নদীতটে; খুলিয়া অঞ্চল 

যেমনি ফেলিতে যাব, বিদ্যুতের হাসি 

উঠিল চমকি; আমি দেখিনু চাহিয়া 

সব ব্যথা সব দুঃখ মিলিয়া মিশিয়া 

এঁকেছে উজ্জ্বল করি তোমারি আনন; 

ফেলিতে নারিনু তাই, সজল নয়ন 

তাহারে চাপিয়া ধরি বক্ষের উপরে,

শ্রান্তপদে সিক্তদেহে ফিরে এনু ঘরে।

		 এই পাতা শেষ সম্পাদিত হয়েছে ২১:৫৪টার সময়, ১০ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

